Юллар имин булсын.
Максат. Балаларның һәм әти-әниләрнең юл йөру йөрү кагыйдәләрен белүләре буенча белемншрен ныгыту. Игътибарлылык, өлгерлек, фикерләү сәләтен үстерү. Җәмагать транспортында үз-үзеңне тоту культурасын тәрбияләү.
Җиһазлар. Кара тартма, светофор, зебра, өстәлләр, кыңгыраулар, жезл, ТСО, компьютер, дисклар.

Уен барышы.
Исәнмесез, хөрмәтле әти-әниләр, укучылар, кунаклар! Бүген безнең мәктәптә юл йөрү кагыйдәләренә багышланган уен үткәрелә. Без бу теманы юкка гына алмадык. Соңгы вакытта юллардагы автомобильләр саны елдан-ел арта бара. 
Статистика буенча,юл һәлакәтләренең ¾ балаларның иң гади юл йөрү кагыйдәләрен белмәүдән килеп чыга.

Иң киң таралганнары:

1. Тиеш булмаган урында юл аша чыгу  35-40%

2.  Хәрәкәт итүче трансполрт каршына кисәк килеп чыгу  25-30%
3. Светофор сигналларына буйсынмау  10-15%

4. Машина юлларында уйнау  5-10%

          Менә шуны булдырмау өчен юл йөрү кагыйдәләрен төгәл үтәргә кирәк!

        Ә хәзер уенны башлыйбыз. Бу уен балалар өчен дә, өлкәннәр өчен дә файдалы булсын!  Бүгенге уенда очрашалар ике команда:  “Кызыллар” һәм “Яшелләр”

    “Яшелләр” командасында катнашалар:

Айгизәнең әтисе Айрат. Ул Дружба күмәк хуҗалыгында шофер булып эшли. Бик зиһенле, оештыручан, команданын капитаны. 

Аның кызы Айгизә зурларның һәм балаларның ярдәмчесе. Укытучы булырга хыяллана. 

Айзатның әнисе Гузәлия. Починок Кучук урта мәктәбендә укытучы булып эшли. Җырга-моңга гашыйк кеше, үзе дә бик матур җырлый.  

Аның улы Айзат. ГИБДД хезмәткәре булырга тели. Бик җитди, тырыш укучы. 

“Кызыллар” командасында катнашалар:

Илһамиянең әнисе Гөлнара. Бик булган, уңган әни. Таләпчән, тәртип сөючән. Команданын капитаны.  
Аның кызы Илһамия җырларга, биергә ярата. Камал театрының булачак артискасы. 

Ризванның әнисе Гөлфия. Төп сыйфаты яхшылык, изгелек кылу, машинада оста йөри.
Аның улы – Ризван. Ул шофер булырга хыяллана, техниканы бик ярата, җәнлекләр тормышы белән кызыксына.  

 1 нче  раунд

“ Сорау бездән-җавап сездән”

1. Нәрсә ул фликер?( Утны чагылдыручы җайланма. Күбесенчә өс киемнә яки җиңгә куела. Шоферга төнлә белән юл аша чыккан кешене күрер өчен.)

2. Самокат һәм балалар велосипедында кайда йөрергә була? (Самокат һәм балалар велосипедындамахсус билгеләнгән урыннарда гына: мәйданчыкларда, паркларда, ишек алларында йөререгә ярый,)
      3. Транспорт төрләрен әйтегез?   (Тимер юл транспорты, һава, су, коры юл транспорты).

    4. Юл аша чыккан вакытта иң мөһиме нәрсә?   (Иң мөһиме-игътибарлы булу, юлның һәр яктагы өлешен күзәтү.)

     5. Юлның өлешләрен әйтегез?   ( Транспорт һәм җәяүлеләр юлы, юл кырые.)

     6.Трамвай, автобуска ничек керергә һәм аннан ничек чыгарга кирәк? ( Башта балага керегә ярдәм итәсең, аннан соң гына үзең керәсең. Ә чыккан вакытта киресенчә.)
      7. Хәрәкәтне көйләп торучы җайланма?   (Светофор)

      8. Юл билгеләренең тәрләрен әйтегез?   ( 4 төрле була: кисәтүче, күрсәтүче, тыючы, информаөион-сервис билгеләре.)

   Контроль сорау: Беренче Россия автомобиле ничәнче елда, кайсы шәһәрдә уйлап  чыгарылган? 

2 нче раунд.

“Светофорны төзе” уены.

3 нче раунд

Табышмаклар: 1. Барам-барам очы юк.(Юл)
 
2.Ягымлы да, усал да ул
 Аны белә бөтен җир 
Киң һәм матур урамда
 Ул кирәкле командир.(Светофор)
 3.Тәрәзәле һәр ягы
 Җиргә тими аягы
 Сыртында бар дугасы (Трамвай) 
4. Уф-уф сулар 
Уфтанса да алып китәр, 
Барыр җиреңә илтер.(Поезд)
 5.Аяклары түгәрәк 
Куышалар тәгәрәп, 
Үзем утырам, үзем чабам,
Әй чабабыз, бергәләп.(Велосипед) 
«Тыр-р» дисәң туктамый,

«На-а» дисәң, атламый

Печән салсаң ашамый.

                  (трактор)
Кылга асылына,

Тимергә таяна.

Утырып чаба,

Теләсә кая.

            (трамвай)
 Бу машина еш кына 

Кинәт бәйдән ычкына:

Йөрәкләргә шом салып 

Елый-елый кычкыра.

      (янгын сүндерү машинасы)
Өйләрдән дә биек ул,

Йортлардан да биек ул.

Бер кул белөн авыр йөкне 

Күтәреп кенә йөртә,

Көчле алып кебек ул.

    (күтәрү краны)
Нәрсә соң бу, ни соң бу:

Монда бер хикмәт бардыр?!

Узып бара урамнан

Дүрт тәгәрмәчле яңгыр!...

                   (су сиптерү машинасы)
Ә бу нинди машина –

Җир казырга ашыга?

Йөрми ул кирәксезгә:

Җир көри кәрәксез дә.

                    (экскаватор)
Ә монысы нишләп йөри? –

Урамнан карны көри,

Ашыкмый-кабаланмый –

Артыннан карда калмый…

            (кар чистарту машинасы)
4нче раунд. 

                       “Җыр юлдаш булсын”

(Һәр команда  өйдә әзерләп килгән җырын башкара)

5нче раунд.

                                “Кара тартма”

ГИБДД инспекторы керә.

Исәнмесез, иптәшләр! Менә безнең оешмада Кня-Баш мәктәбендә балалар юл өйрү кагыйдәләрен бик әйбәт беләләр дип сөйлиләр. Тукта мин әйтәм, сез сөйли торыгыз, мин барып үз күзләрем белән күреп кайтыйм әле. Сез чыннан да әйбәт беләсезме, әллә? Хәзер сынап карыйк.  
“Дөрес җавапны тап”

1. Җәяүлеләр юлы (2)

2.  Велосипедта йөрүне тыя. (2)

3. Ничә яшьтән зур велосипедта йөрергә мөмкин.(3)

4.  Кайсы яктан автобусны әйләнергә мөмкин? (2)

5.  Кайсы малай авария очрагында дөрес утырган?(1)

6. Кайсы рәсемдә балалар юлда йөрү кагыйдәләрен бозалар? (2)

7. Регулировщикның кайсы хәрәкәте яшел төскә туры килә?    (3)
8.  Кем дөрес бара: малаймы, әбиме?(2)
(Инспектор катнашучыларга рәхмәт әйтеп чыгып китә)
6 нчы раунд.

                               “Уйнап алыйк”  

1. Бала һәм   олы кеше, агач атка “атланып”, билгеләнгән урынга кадәр йөгереп баралар һәм, кире йөгереп килеп, эстафета таягын икенче парга тапшыралар.

2. Өч көпчәкле велосипедта бала утырып бара, олы кеше аңа булыша.
3. Уенчык машинага утырган баланы олы кеше этеп алып бара
4. “Светофор” уены ( оч флагчык , кызыл күтәрелсә- бер-берегезгә бармак янагыз, сары-бер урында атлап торасыз, яшел- биерсез.)
7 нче раунд.

                            “Юл билгесен таны”
8 нче раунд.

                          “ Кайсыгыз җитез?”      
              (Пазлдан машина җыю)                                                                                                                                                                                                                                                                                                                                                                                                                                                                                                                                                                                                                                                                                                                                                                              
Йорт хуҗасы Кузя керә: (Кузя ролен әни башкара)
Бөтенесе кычкыра, кычкыра йокларга да бирмиләр. Тәрәзәгә карасаң машинадан күп нәрсә юк, тегендә-монда выж да выж, чабалар да чабалар. Бигрәк куркыныч! Таптап китәркә дә озак түгел. Нафаня миңа: “Урамга чыгша күрмә Кузя”, - дип әйтте. Ә үзе чыгып китте. Нафаня! Нафаня!

Дуслар, әйдәгез булышыгыз әле миңа, бергә кычкырып карыйк әле. (кычкыралар)
Юк, ишетми. Машина астына эләккәндер инде, больницага алып киткәннәрдер, мөгаен.

Балалар, мине юл аркылы чыгарга өйрәтсәгез, мин Нафаняны эзләп табар идем. (Балалар Кузя белән бергә юл янына киләләр, анда сфетофор тора).

· Абау, бу нинди төсле лампочкалар?

· Бу светофор. Яшел төс янганда юл аркылы чыгарга ярый. Сары төс янганда бераз көтәргә кирәк, кызыл төс җәяүлеләргә хәрәкәтне тыя.

· -Ә бу нинди сырлы-сырлы   түшәк? (зебрага күрсәтә) Безнең Нафаняның да түшәге шундый, йөмшак үзе.

· Бу, Кузя, түшәк түгел, бу җәяүлеләр юлы “зебра” дип атала. Менә шул төштән, яшел ут янганда, юл аркылы чыгалар. Аңлашылдымы?

· Әйе, дуслар. Сезгә бик зур рәхмәт. Мин йөгердем дустым Нафаняны эзләргә. Исән-имин булыгыз.

Музыкаль пауза. Җыр “Светофор” 
